
Conclusion 

While Uzbekistan has its distinct cultural and historical identity, the integration of Confucian 

principles can complement existing values and practices, promoting a more harmonious, ethical, 

and cohesive society. By incorporating Confucian ideas into education, government, corporate 

management, family, and social structures, Uzbekistan can enhance social stability and 

organizational effectiveness.  The integration of Confucian values into modern corporate 

governance provides a robust framework for ethical and effective management. By embracing 

principles such as ethical leadership, adherence to proper conduct, fairness, continuous learning, 

trustworthiness, social responsibility, respect for hierarchy, harmony, family-like culture, and long-

term orientation, organizations can foster a positive and sustainable corporate environment. These 

values not only enhance the moral and ethical standards of the organization but also contribute to 

its overall success and stability. 

Annotatsiya 

Ushbu maqolada “yashil iqtisodiyot” va “madaniy meros” tushunchalarining oʻzaro 

bogʻliqligi ilmiy adabiyotlar asosida tahlil qilingan. Scopus bazasi asosida “heritage” va “green 

economy” kalit soʻzlari boʻyicha bibliometrik izlanish olib borildi. Umumiy 49 ta nashr aniqlanib, 

ularning yillik taqsimoti, hujjat turlari va kalit soʻzlar asosida tahlil qilindi. VOSviewer dasturi 

yordamida klaster va vaqt boʻyicha tahlillar amalga oshirildi. Natijalar ushbu mavzu soʻnggi 

yillarda tez surʼatlarda rivojlanayotganligini va hali toʻliq oʻrganilmagan ilmiy boʻshliqlar 

mavjudligini koʻrsatdi. Tadqiqot ushbu yoʻnalishda yangi konseptual yondashuvlar uchun asos 

yaratadi. 

Kalit soʻzlar: yashil iqtisodiyot; madaniy meros; bibliometrik tahlil; Scopus; VOSviewer; 

barqaror rivojlanish; kalit soʻzlar tahlili 

 

Abstract 

This article explores the interconnection between the concepts of “green economy” and 

“cultural heritage” through a bibliometric analysis of scientific literature. A search was conducted 

in the Scopus database using the keywords “heritage” and “green economy,” resulting in 49 relevant 

publications. These documents were analyzed by year, document type, and keywords. Cluster and 

temporal analyses were carried out using the VOSviewer software. The findings reveal a growing 

academic interest in this intersection in recent years and highlight existing research gaps. The study 

provides a conceptual foundation for further interdisciplinary investigations. 

Key words: green economy; cultural heritage; bibliometric analysis; Scopus; VOSviewer; 

sustainable development; keyword analysis 

 

Аннотация 

В данной статье рассматривается взаимосвязь между понятиями «зеленая экономика» 

и «культурное наследие» на основе библиометрического анализа научной литературы. По 

ключевым словам «heritage» и «green economy» был выполнен поиск в базе данных Scopus, 

в результате которого было выявлено 49 публикаций. Документы проанализированы по 

годам, типам публикаций и ключевым словам. С помощью программы VOSviewer проведены 

кластерный и временной анализ. Результаты показывают растущий научный интерес к 

данной теме в последние годы и наличие нерешённых научных проблем. Исследование 

служит основой для дальнейших междисциплинарных разработок. 

Ключевые слова: зеленая экономика; культурное наследие; библиометрический 

анализ; Scopus; VOSviewer; устойчивое развитие; анализ ключевых слов 

 

1. Kirish 

So‘nggi yillarda barqaror rivojlanish konsepsiyasi doirasida yashil iqtisodiyot tamoyillari 

global siyosat va ilmiy izlanishlarning muhim tarkibiy qismiga aylangan. Yashil iqtisodiyot – bu 

resurslardan oqilona foydalanishga, ekologik xavfsizlikni taʼminlashga va ijtimoiy farovonlikni 

oshirishga qaratilgan iqtisodiy model bo‘lib, u turli sohalarga, jumladan, madaniy merosni 

boshqarishga ham taʼsir ko‘rsatmoqda  (Nocca et al., 2021).  

Madaniy meros esa, o‘z navbatida, nafaqat tarixiy va estetik qadriyatlarni, balki iqtisodiy 

imkoniyatlarni, ayniqsa, turizm va mahalliy rivojlanish sohalarida namoyon etuvchi resurs sifatida 

qaralmoqda (Cerisola et al., 2024). Yashil iqtisodiyot va madaniy meros o‘rtasidagi integratsiya, 

ayniqsa, meros obyektlarini ekologik barqarorlik prinsiplariga muvofiq boshqarish, ularning 

iqtisodiy samaradorligini oshirish va avlodlar uchun saqlab qolish maqsadida dolzarb bo‘lib 

bormoqda (Di Turo & Medeghini, 2021; Nocca et al., 2021). Ilmiy adabiyotlarda ushbu ikki 

konsepsiyaning o‘zaro aloqasi turli kontekstlarda tahlil qilinmoqda, biroq ushbu bog‘liqlikning 

ilmiy tendensiyalarini aniqlash, asosiy mavzular va metodologik yondashuvlarni baholash orqali 

yanada chuqurroq anglash imkonini beradi. Mazkur tezisda Scopus bazasidagi nashrlar asosida 

yashil iqtisodiyot va madaniy meros konsepsiyalarining o‘zaro kesishgan nuqtalari bibliometrik 

yondashuv asosida tahlil qilinadi. 

2. Adabiyotlar sharhi 

Yashil iqtisodiyot va madaniy meros konsepsiyalari soʻnggi oʻn yilliklarda ilmiy doiralarda 

mustaqil ravishda rivojlangan boʻlsa-da, ularning oʻzaro bogʻliqligini oʻrganish masalasi nisbatan 

yangi ilmiy yoʻnalish hisoblanadi. Har ikki tushuncha barqaror rivojlanish doirasida alohida 

ahamiyat kasb etadi: yashil iqtisodiyot tabiiy resurslardan oqilona foydalanish va ekologik 

muvozanatni taʼminlashni nazarda tutsa, madaniy meros jamiyatning tarixiy, estetik va ijtimoiy 

qadriyatlarini saqlab qolishga xizmat qiladi (Spennemann, 2022).  

Ushbu ikki konsepsiyaning integratsiyasi atrof-muhitni muhofaza qilish va meros 

obyektlaridan barqaror foydalanishni birgalikda yoʻlga qoʻyish imkonini beradi. Shu sababli, ilmiy 

manbalarda yashil iqtisodiyot va madaniy merosning qanday kontekstlarda oʻrganilganini tahlil 

qilish dolzarb ahamiyat kasb etadi. Mazkur adabiyotlar tahlilining asosiy maqsadi – ushbu ikki 

yoʻnalish kesishmasida olib borilgan ilmiy tadqiqotlarning yoʻnalishi, qamrovi, metodologiyasi va 

ilmiy boʻshliqlarini aniqlashdan iborat. Tahlil natijalari kelgusida konseptual model va amaliy 

tavsiyalar ishlab chiqish uchun ilmiy asos yaratadi. 

2.1. Yashil iqtisodiyot konsepsiyasining rivojlanishi 

Yashil iqtisodiyot tushunchasi global ekologik inqirozlar, iqlim oʻzgarishi va resurslardan 

haddan tashqari foydalanish muammolari kuchaygan bir paytda shakllanib, 2008-yildan boshlab 

jahon miqyosidagi siyosiy va ilmiy muhokamalarning markaziga aylana boshladi. Birlashgan 

Millatlar Tashkilotining Atrof-muhit boʻyicha dasturi (UNEP) tomonidan ishlab chiqilgan 

“Towards a Green Economy” hisobotida yashil iqtisodiyot iqtisodiy oʻsish, ijtimoiy farovonlik va 

ekologik muvozanatni birlashtiruvchi yondashuv sifatida talqin qilinadi (UNEP, 2011). Yashil 

iqtisodiyot modelida resurslar samaradorligi, past uglerodli texnologiyalar, ekologik infratuzilmalar 

va ijtimoiy inklyuzivlik asosiy tamoyillar sifatida ajralib turadi (OECD, 2012). Ushbu yondashuv 

nafaqat atrof-muhitni muhofaza qilish, balki yangi ish oʻrinlari yaratish, barqaror isteʼmolni 

shakllantirish va mahalliy darajada innovatsion oʻsishni qoʻllab-quvvatlash imkonini beradi (Hysa 

et al., 2020). Ilmiy adabiyotlarda yashil iqtisodiyot koʻproq energetika, qishloq xoʻjaligi, transport 

va sanoat tarmoqlari bilan bogʻliq holda oʻrganilgan boʻlsada, keyingi yillarda uning shaharsozlik, 

madaniy merosni boshqarish va turizm sohalaridagi roli ham alohida eʼtiborga olinmoqda. Bu esa 

yashil iqtisodiyotning transdisiplinar xarakterga ega boʻlayotganidan dalolat beradi. 

2.2. Madaniy merosni boshqarish va barqarorlik 

Madaniy meros insoniyat tarixiy tajribasining, estetik qarashlarining va ijtimoiy 

qadriyatlarining beqiyos koʻrinishi boʻlib, uni saqlab qolish va boshqarish barqaror rivojlanishning 

ajralmas qismi hisoblanadi. Xususan, UNESCO tomonidan ishlab chiqilgan madaniy merosni 

boshqarish siyosatlari bu sohani ekologik, ijtimoiy va iqtisodiy barqarorlik bilan bogʻlashga alohida 

urgʻu beradi (UNESCO, 2021). Madaniy meros obyektlari nafaqat tarixiy yodgorlik sifatida, balki 

turizm, ijodiy iqtisodiyot va mahalliy darajadagi iqtisodiy oʻsish manbai sifatida ham qaralmoqda 

(Canaan, 2019).  

Shu bilan birga, merosni saqlashda ekologik yondashuvni qoʻllash – energiyani tejash, 

materiallardan qayta foydalanish va joylashuv muhitiga mos keladigan boshqaruv strategiyalarini 

ishlab chiqishni nazarda tutadi (Karabeyeser et al., 2025). Soʻnggi yillardagi ilmiy tadqiqotlar 

madaniy merosni boshqarishda “barqaror foydalanish” tamoyillariga asoslangan yondashuvlar, 

yaʼni saqlab qolish va samarali foydalanishni birlashtirish zarurligini taʼkidlamoqda. Bu esa yashil 

iqtisodiyot kontsepsiyasi bilan kesishadigan muhim nuqtalarni yuzaga chiqaradi. 

2.3. Yashil iqtisodiyot va madaniy meros oʻrtasidagi integratsiya 

Yashil iqtisodiyot va madaniy meros oʻrtasidagi integratsion yondashuv zamonaviy ilmiy 

tadqiqotlarda ekologik, iqtisodiy va madaniy omillarni bir butun tizim sifatida qarash zaruratidan 

kelib chiqmoqda. Bu yondashuv ayniqsa urbanizatsiya, barqaror turizm va merosni boshqarish 

sohalarida keng namoyon boʻlmoqda (Nemethy, 2021). Tadqiqotlar shuni koʻrsatadiki, madaniy 

meros resurslari yashil iqtisodiyot tamoyillariga mos boshqarilganda, ular nafaqat ekologik 

barqarorlikni taʼminlaydi, balki mahalliy hamjamiyatlar uchun iqtisodiy imkoniyatlar yaratadi, 

ijtimoiy kapitalni mustahkamlaydi va ekologik ongni rivojlantiradi (UNESCO, 2016; Duxbury et 

al., 2016). Shahar merosini saqlashda yashil infratuzilma, kam uglerodli transport tizimlari va 

energiyani tejovchi rekonstruksiya yondashuvlari tobora keng qoʻllanilmoqda. Ayniqsa, barqaror 

turizm doirasida meros obyektlaridan foydalanish va ekologik masʼuliyatni uygʻunlashtirish ilmiy 

doiralarda alohida mavzuga aylangan (Nowacki, 2021). Biroq mavjud adabiyotlar tahlili shuni 

koʻrsatadiki, yashil iqtisodiyot va madaniy merosni bogʻlovchi konseptual asoslar hali toʻliq 

shakllanmagan, bu esa ushbu yoʻnalishda yanada chuqur tadqiqotlar olib borishga ehtiyoj 

mavjudligini koʻrsatadi. 

2.4. Bibliometrik tahlillarga asoslangan ilmiy boʻshliqlar 

Yashil iqtisodiyot va madaniy meros sohalarida olib borilgan tadqiqotlar alohida yoʻnalishlar 

sifatida jadal rivojlangan boʻlsa-da, ularning oʻzaro kesishgan nuqtalarini tahlil qiluvchi tadqiqotlar 

soni nisbatan kam va parchalangan holatda qolmoqda. Scopus bazasidagi dastlabki bibliometrik 

koʻrsatkichlar shuni koʻrsatadiki, “green economy” kalit soʻzi bilan bogʻliq tadqiqotlar koʻproq 

tabiiy resurslar, energetika va atrof-muhit muhofazasi bilan bogʻlangan; “cultural heritage” esa 

turizm, tarixiy shaharlar va konservatsiya masalalari doirasida oʻrganilgan. Biroq ushbu ikki 

tushuncha birgalikda tahlil qilingan hollarda, asosan siyosiy tavsiyalar yoki amaliy loyihalarga oid 

maqolalar uchraydi, ilmiy metodologiyalar va konseptual asoslar boʻyicha esa hali izchil 

yondashuvlar mavjud emas. Ayniqsa, madaniy merosni yashil iqtisodiyot tamoyillari asosida 

baholash, monitoring qilish yoki uning ijtimoiy-iqtisodiy samaradorligini koʻrsatuvchi 

indikatorlarni ishlab chiqish boʻyicha tadqiqotlar yetarli emas. Bu esa ushbu mavzuda sistematik, 

transdisiplinar va empirik asoslangan tadqiqotlarni olib borish zarurligini taʼkidlaydi. Bibliometrik 

tahlillar, ayni paytda, ilmiy tendensiyalardagi boʻshliqlarni aniqlash va istiqbolli yoʻnalishlarni 

belgilashda asosiy vosita sifatida xizmat qilmoqda. Mazkur tadqiqot aynan shu ilmiy boʻshliqni 

toʻldirishga qaratilgan boʻlib, bibliometrik tahlil orqali mavzuga oid ilmiy yoʻnalishlar va yangi 

integratsion imkoniyatlarni aniqlashni maqsad qiladi. 

3. Metodologiya 

3.1. Maʼlumotlarni tanlab olish (Scopus qidiruvi) 

Ushbu tadqiqot uchun bibliometrik tahlil Scopus ilmiy maqolalar bazasi orqali amalga 

oshirildi. Qidiruv jarayoni 2025-yil mart oyida amalga oshirilib, so‘nggi yillarda “yashil 

iqtisodiyot” va “meros” konsepsiyalarining qanday bog‘lanib o‘rganilganini aniqlash maqsad 

qilingan. Qidiruv quyidagi kalit so‘zlar asosida ingliz tilida olib borildi: “heritage” AND “green 

economy”. 

Qidiruv barcha fan sohalari, hujjat turlari (ilmiy maqola, konferensiya tezisi, kitob boblari) 

va nashr tillarini qamrab oldi. Dastlabki natijalar filtrlab olinib, faqat mavzuga bevosita aloqador 

bo‘lgan nashrlar tanlab olindi. Maqolalar bibliografik formatda (.csv) eksport qilinib, keyingi tahlil 

uchun VOSviewer dasturiga yuklandi. 

3.2. Bibliometrik tahlil vositasi: VOSviewer 

Tahlil jarayonida VOSviewer dasturidan foydalanildi – bu ilmiy maqolalardagi bibliometrik 

munosabatlarni vizual ko‘rinishda aks ettiruvchi ochiq manbali dasturdir. U ko‘p takrorlangan kalit 

so‘zlar, mualliflar, tashkilotlar va mamlakatlar o‘rtasidagi aloqadorliklarni aniqlash va klasterlash 

imkonini beradi (Abdelwahab.et al, 2023). Ushbu tadqiqotda kalit so‘zlar asosida co-occurrence 

(birgalikda uchrashuv) tahlili amalga oshirilib, mavzu doirasida eng ko‘p ishlatilgan atamalar va 

ularning qanday mavzuviy klasterlarga birlashgani aniqlandi. Tahlil orqali mavzuga oid ilmiy 

tendensiyalar, dominant yo‘nalishlar va ilmiy hamkorlik tarmog‘i vizual xarita shaklida hosil 

qilindi. Ushbu yondashuv mavzuning ilmiy manzarasini tizimli tushunishga xizmat qiladi. 

4. Natija va tahlillar 

Scopus bazasida “heritage” AND “green economy” kalit so‘zlari asosida olib borilgan qidiruv 

natijasida jami 49 ta ilmiy material aniqlangan. Ushbu materiallar 2011–2025-yillar oralig‘ini 

qamrab oladi va mavzuning nisbatan yangi yo‘nalish sifatida shakllanayotganini ko‘rsatadi(1-

chizma). Yillik taqsimotga ko‘ra, ayniqsa so‘nggi besh yillikda ilmiy faollik keskin oshgani 

kuzatiladi. Jumladan, 2020-yilgacha har yili nashrlar soni 1–3 dona atrofida bo‘lgan bo‘lsa, 2024-

yilda 17 ta, 2025-yilning dastlabki oylarida esa 3 ta nashr aniqlangan. Bu esa “meros” va “yashil 

iqtisodiyot” o‘rtasidagi bog‘liqlik ilmiy jamoatchilik tomonidan tobora ortib borayotgan qiziqish 

doirasiga kirayotganidan dalolat beradi. Ayniqsa, 2020-yildan so‘ng global barqarorlik kun tartibi 

kuchaygani va BMT barqaror rivojlanish maqsadlari doirasida meros va ekologik yondashuvlar 

o‘zaro yaqinlashgani kuzatilmoqda. 



Xalqaro miqyosidagi ilmiy-amaliy anjuman 

35 

1-Chizma: “Heritage” va “Green economy” kalit so‘zlari asosidagi Scopus nashrlarining 

yillar kesimida taqsimoti (2011–2025)1 

49 materiallarning ko‘pchilik qismi (63%) – ilmiy maqolalar (31 ta) dan iborat. Bu esa 

mavzuga oid akademik muhokamalar asosan rasmiy ilmiy jurnallarda olib borilayotganini 

ko‘rsatadi. Shuningdek, 8 ta konferensiya materiali, 5 ta kitob boblari va 2 ta konferensiya sharhi 

mavjud bo‘lib, bu mavzuga bo‘lgan qiziqishning kengayib borayotganini bildiradi. Bundan 

tashqari, 2 ta sharhlovchi maqola (review) va 1 ta tahririy eslatma (editorial) aniqlangan (2-

Chizma). Ushbu taqsimot mavzuning akademik jurnallar bilan bir qatorda konferensiya 

muhokamalari va kitob boblari orqali ham faol o‘rganilayotganini anglatadi. Xususan, bu nashr 

turlari orqali mavzuning nazariy hamda amaliy yo‘nalishlari birgalikda rivojlanayotganini taxmin 

qilish mumkin. 

 
2-Chizma. Scopus nashrlarining hujjat turlari bo‘yicha taqsimoti2 

 

4.1. Kalit so‘zlar tahlili va mavzuviy klasterlar 

VOSviewer dasturi yordamida amalga oshirilgan kalit so‘zlar bo‘yicha co-occurrence tahlili 

natijasida mazkur mavzuga oid ilmiy ishlar bir nechta klasterlarga ajraldi (3-Chizma). Markaziy 

kalit so‘z sifatida “green economy” ajralib turadi va u atrofida bir necha asosiy mavzular 

guruhlashgan. Xaritada eng yirik klasterlardan biri “sustainable development”, “climate change” va 

“environmental economics” kabi atamalar bilan bog‘langan bo‘lib, yashil iqtisodiyotning ekologik 

va iqtisodiy o‘lchovlarini aks ettiradi. Bu klasterda energiyani tejash, atmosfera ifloslanishi, va cost-

benefit analysis kabi tamoyillar ko‘plab maqolalarda yoritilganini ko‘rish mumkin. 

 
1 Muallif ishlanmasi 
2 Muallif ishlanmasi 

31
8

5

2
2 1

Ilmiy maqolalar

Konferensiya materiali

Kitob boblari

Konferensiya sharhi

Sharh

Tahririy eslatma

1
0

2
1

3
2

5

1 1

3
4

5

1

17

3

0

2

4

6

8

10

12

14

16

18

2011 2012 2013 2014 2015 2016 2017 2018 2019 2020 2021 2022 2023 2024 2025



O‘zbekistonda barqaror rivojlanish maqsadlariga erishish va yashil  iqtisodiyotni rivojlantirishning istiqbolli yo‘nalishlari 

36 

Ikkinchi asosiy klaster “cultural heritage”, “heritage conservation” va “green tourism” 

atamalari bilan bog‘liq bo‘lib, madaniy merosning turizm, iqtisodiy rivojlanish va barqarorlik 

kontekstida tahlil qilinishini ko‘rsatadi. Bu klasterda China, empirical analysis, va economic 

development kabi kalit so‘zlar ham mavjud bo‘lib, tadqiqotlarning ayrim mamlakatlarga 

yo‘naltirilganini bildiradi. 

Yana bir qiziqarli guruh “heritage”, “world heritage site”, “agricultural production” va 

“Russian Federation” bilan bog‘langan bo‘lib, bu mavzular ko‘proq hududiy va sektorlararo 

tahlillarga yo‘naltirilgan. Shu bilan birga, ayrim alohida so‘zlar, masalan, “blue economies”, 

“adversarial machine learning”, va “abiotic” mavzuga yondosh, innovatsion yo‘nalishlar sifatida 

ajralib turadi. 

3-Chizma. “Green economy” va “Heritage” atamalari asosida kalit soʻzlarning klasterlash 

xaritasi (co-occurrence analysis)1 

 

Ushbu klasterlash xaritasi mavzuga oid ilmiy yo‘nalishlar ko‘lamini kengligini, tarmoq 

ichidagi aloqalarni va dolzarb mavzularni vizual ravishda namoyish etadi. Ayniqsa, “green 

economy” va “cultural heritage” atamalarining o‘zaro yaqin joylashuvi, bu ikki tushuncha 

o‘rtasidagi integratsiya ilmiy jamoa tomonidan eʼtirof etilayotganini bildiradi. 

4.2. Kalit so‘zlarning vaqt bo‘yicha tahlili (temporal trend) 

VOSviewer dasturining vaqt o‘lchovi bo‘yicha xaritasi mavzuga oid ilmiy yo‘nalishlar 

qanday rivojlanganini ko‘rsatadi (4-Chizma). Xaritada ko‘k rangdagi kalit so‘zlar 2016–2018-

yillardagi nashrlarga, yashil va sariq ranglar esa 2022–2024-yillardagi maqolalarga to‘g‘ri keladi. 

Tahlil shuni ko‘rsatadiki, dastlabki yillarda “heritage conservation”, “green growth” va “ecological 

tourism” kabi atamalar asosiy yo‘nalish bo‘lgan. Biroq keyingi yillarda bu yo‘nalish kengayib, 

“cultural heritage”, “green tourism”, “architectural education”, “government” va “economic 

development” kabi yangi kalit so‘zlar bilan boyigan. 

 
1 Muallif ishlanmasi (VOSviewer ilovasi asosida) 

Ayniqsa, 2022–2024-yillarda dolzarb bo‘lib borgan so‘zlar — “sustainability”, “cultural 

change”, va “green development” — mavzuning zamonaviy siyosiy va ijtimoiy kontekst bilan 

bog‘lanayotganini anglatadi. “Green economy” atamasi esa har yili muhim kalit so‘z sifatida 

markaziy o‘rinda qolmoqda, bu uning mavzudagi ustuvorligini tasdiqlaydi. Shuningdek, yangi va 

nisbatan innovatsion yo‘nalishlar – masalan, “abiotic”, “adversarial machine learning”, va “blue 

economies” – ham so‘nggi yillarda yuzaga chiqqan bo‘lib, mavzuning multidisplinar potensialini 

ko‘rsatadi. 

4-Chizma. Kalit so‘zlarning vaqt bo‘yicha rivojlanishini aks ettiruvchi VOSviewer xaritasi 

(overlay visualization)1 

5. Xulosa 

Yashil iqtisodiyot va madaniy meros oʻrtasidagi bogʻliqlik soʻnggi yillarda global ilmiy 

diskursda tobora dolzarb mavzuga aylanib bormoqda. Ushbu tezisda “green economy” va 

“heritage” atamalari asosida Scopus bazasida olib borilgan bibliometrik tahlil orqali ushbu ikki 

konsepsiyaning ilmiy maydondagi integratsiya holati oʻrganildi. Natijalarga koʻra, 2011–2025-

yillar oraligʻida mavzu boʻyicha nashrlar soni sezilarli darajada oshgan boʻlib, ayniqsa 2024–2025-

yillarda ilmiy faollik keskin kuchaygani kuzatildi. Nashrlar asosan ilmiy maqolalar shaklida boʻlib, 

konferensiya materiallari va kitob boblari orqali ham keng muhokama qilingan. 

VOSviewer tahlili orqali aniqlangan kalit soʻzlar klasterlari mavzuning koʻlamini kengligi va 

turli fanlar bilan kesishganligini koʻrsatdi. “Green economy”, “sustainable development”, “climate 

change” va “environmental economics” kabi atamalar yashil iqtisodiyot doirasini belgilagan boʻlsa, 

“cultural heritage”, “green tourism” va “heritage conservation” kabi kalit soʻzlar madaniy 

merosning barqarorlik bilan aloqasini aks ettiradi. Vaqt boʻyicha tahlil esa mavzuning evolyutsiyasi 

va dolzarb yoʻnalishlarini koʻrsatdi. 

Ushbu tadqiqot mavzuga oid ilmiy tendensiyalarni tizimli tahlil qilish, mavjud boʻshliqlarni 

aniqlash va kelajakda mazkur ikki konsepsiyani chuqurroq integratsiyalashgan holatda oʻrganish 

zarurligini koʻrsatadi. Bibliometrik yondashuv bu sohada yangi nazariy va amaliy tadqiqotlar uchun 

yoʻl ochadi. 

uning iqtisodiy  va bojxona jihatlari koʻrib chiqilgan, shuningdek, uni milliy iqtisodiyotda 

